
GOUVÈNÈ CUOMO ANONSE KONPETISYON ENDISTRI BYÈ ATIZANAL JIJ 
PWOFESYONÈL YO PRAL JIJE NAN FWAR ETA NEW YORK LA 

 
Nouvo Konpetisyon Fwar Eta New York la pral Chache Meyè Byè nan 20 Kategori 

 
Premye Pri a pral Resevwa Koup Inogiral Excelsior Gouvènè a 

 
 
Jodi a, Gouvènè Andrew M. Cuomo te anonse Gwo Fwar Eta New York (Great New 
York State Fair) pral akeyi konpetisyon byè jij pwofesyonèl yo pral jije pou fè plis 
pwomosyon pou endistri bwason atizanal New York la k ap devlope a. Konpetisyon Byè 
Atizanal Eta New York la (New York State Craft Beer Competition) pral bay pri pou 
meyè byè nan 20 kategori, epi byè ki resevwa plis pwen nan tout kategori a yo pral 
resevwa Koup Excelsior Gouvènè a (Governor's Excelsior Cup). Asosiyasyon Brasè Eta 
New York la (New York State Brewers Association) te patwone konpetisyon an, meyè jij 
pwofesyonèl yo ak jij amatè k ap soti toupatou atravè eta yo pral goute byè k ap patisipe 
yo nan yon sesyon jijman ofisyèl, prive 29 Jiyè 2017. 
 
“Aprè nou te redwi papye administratif yo ak retire baryè k ap anpeche kwasans yo, 
endistri bwason atizanal New York la ap fleri nan kat kwen eta sa a”, Gouvènè Cuomo 
te deklare. “Konpetisyon sa a ap ajoute sou siksè Konkou Byè Atizanal Taste NY la 
(Taste NY Craft Beer Challenge), l ap deziyen jij ki resevwa fòmasyon pwofesyonèl pou 
jije byè yo, l ap ouvri tèren jwèt la pou brasè New York yo, epi li pral fè plis pwomosyon 
pou bwason ki gen kalib mondyal ki fabrike isit la menm nan Empire State la yo.” 
 
Konpetisyon Byè Atizanal Eta New York la ouvri pou nenpòt brasè atizanal ki sitiye nan 
Eta New York la ka patisipe. Yo pral bay jiska twa medal lò, ajan ak bwonz nan chak 
nan 20 kategori yo, ki gen ladan estil byè ki pi komen yo, tankou IPA ak Lager yo, 
ansanm ak estil k ap vann sou ti mache yo ak sila yo ki fenk ap parèt yo, tankou byè ègr 
oswa ki gen gou fwi oswa byè ki gen epis. Brasè yo ka antre nan plis pase yon varyete 
byè epi chak kategori yo antre yo ap koute 45 dola. W ap jwenn lis konplè ki gen règ, 
kategori ak esntriksyon pou antre a yo sou www.nyscraftbeer.com. 
 
Yo pral ekspoze gayan Koup Excelsior Gouvènè a ak lòt patisipan ki resevwa pri nan 
Bilding Òtikiliti (Horticulture Building) nan fwar la yo, soti 23 Out rive 4 Septanm 2017. 
Anplis de sa a, Fwar la ap ofri tout brasè yo opòtinite pou yo pèmèt moun goute byè yo 
nan yon kyòsk tou pre kote yo ekspoze pri yo epi brasè yo ka òganize youn nan Seminè 

http://www.nyscraftbeer.com/


Diven ak Byè Taste NY Fwar la (Taste NY Wine and Beer Seminars) k ap fèt chak jou 
yo. Seminè yo ap fèt twa fwa chak jou epi y ap pèmèt pwopriyetè ak ekspè nan endistri 
bwason an yo gen yon opòtinite pou founi goute pwodwi yo ak edike piblik la sou 
bwason yo. 
 
Konpetisyon an swiv ak konplemante Konkou Byè Atizanal Taste NY la (Taste NY Craft 
Beer Challenge) ki deja gen siksè a, kote piblik la ap vote atravè rezo sosyal la yo pou 
detèmine senk finalis yo epi yon panèl jij ekspè ak selebrite pral chwazi gayan yo. Jij 
pwofesyonèl ki resevwa fòmasyon oswa sètifikasyon nan fason pou yo fè konpetisyon 
diven, byè ak bwason alkòl rekoni yo pral jije Konpetisyon Byè Atizanal Eta New York 
la. 
 
Sou lidèchip Gouvènè Cuomo, eta kontinye kondwi bwason endistri atizanal la delavan. 
Lè nou pase yon gwo pati nan lwa, lanse kanpay pwomosyon agresif, epi enplemante 
re- fòm règlemantasyon konsiderab, sektè ekonomi an te vini yon gwo kondiktè nan 
kreyasyon travay ak delvopman ekonomik nan kominote toupatou nan Eta. Jodi a, gen 
plis pase 340 fèm mikwobrasri, ak brasri restoran atravè New York– sa k ap reprezante 
apeprè 600 pousan kwasans nan endistri a. 
 
Paul Leone, ki se Direktè Ekzekitif Asosiyasyon Brasri Eta New York yo, te 
deklare, “Asosiyasyon Brasè Eta New York la ekstrèmeman fyè pou l travay ansanm ak 
Taste NY ak Gwo Fwa Eta New York la nan kad konpetisyon ofisyèl byè atizanal sa a. 
Efò Gouvènè Cuomo ap fè pou l sipòte endistri byè atizanal k ap devlope a atravè 
lejislasyon favorab la te bay yon platfòm pou plis pase 340 brasri antre an konpetisyon 
nan 20 kategori pou yo genyen meday lò, ajan, oswa bwonz pou meyè byè nan Eta 
New York la nan chak kategori, avèk gayan premye pri Koup Excelsior Gouvènè a 
jeneral la. Pi bon pati a sèke, piblik la pral gen opòtinite pou yo eseye anpil nan byè 
gayan yo nan Fwar Eta a ane sa a”. 
 
Direktè Enterim Fwar la, Troy Waffner te di, “Fwar la te ogmante pwomosyon l ap fè 
pou bon jan bwason New York yo chak ane anba lidèchip Gouvènè Cuomo a. Fwar eta 
a se kote apwopriye pou yo fè konpetisyon ofisyèl eta a epi Asosiyasyon Brasè a se yon 
patnè pafè -- yo te jwe yon wòl enstrimantal nan ede kwasans endistri a. Mwen kontan 
anpil pou konpetisyon sa a epi mwen atann pou m goute kèk nan byè bon gou sa yo”. 
 
Komisè Agrikilti Eta New York la (New York State Agriculture), Richard A. Ball, te 
di, “Pwodiktè bwason atizanal New York la yo fè pati meyè nan biznis lan, epi gras a 
sipò Gouvènè Cuomo, endistri an ap kontinye fleri. Nou vrèman kontan anpil pou nou 
afiche brasè ekselan nou yo nan Fwar ane sa a epi ekspoze atizay pwodiktè premye 
ran yo”. 
 
Prezidan Otorite Likè Eta New York (New York State Liquor Authority), Vincent 
Bradley, te deklare, “Nan travay men nan men avèk endistri a, Gouvènè Cuomo te 
modènize lwa yo epi li te rasyonalize règleman yo k ap lakoz redemaraj pwodiksyon byè 
atizanal nan New York. Avèk kat kwen eta nou an kounye a ki gen brasri atizanal yo, 
Konpetisyon Byè Atizanal Eta New York la pral ekspoze alafwa brasè ki gen renonme 

mondyal eta nou an yo ak trè gran enpak y ap kontribiye nan ekonomi New York la”. 
 
Gwo Fwar Eta New York la fè konpetisyon pou prèske 70 kategori, pifò ladan yo ap 
pwomouvwa aspè nan agrikilti Eta New York la. Konpetisyon an gen ladan plizyè 
evènman kilinè, konpetisyon cheval ak betay, evènman danre ak flè yo, pwodwi letye, 
ab denwèl ak diven amatè. Gen konpetisyon tou nan domèn boza yo tankou penti ak 
desen, fotografi, eskilti, ak pwezi. Evènman pou jèn moun gen ladan yon konpetisyon 
talan ak evènman agrikòl pou jèn yo ak evènman 4-H yo. Konpetisyon Fwar Eta yo 
ouvri pou tout Nouyòkè. W ap jwenn detay sou paj Konpetisyon sitwèb Fwar la. 
 
Fwa Eta New York la ki òganize pa Depatman Agrikilti Eta New York ak Mache yo (New 
York State Department of Agriculture and Markets) ap fonksyone kòmanse 23 Out pou 
fini 4 Septanm 2017. Misyon Fwar la, ki reflete nan tèm li, “FIND YOUR GREAT,” 
(Jwenn grandè w) se pou montre sa ki pi bon nan agrikilti New York pandan l ap bay 
bon jan kalite amizman. 
 
Kote yo fè Gwo Fwa Eta New York la se yon konplèks pou espektak ak espozisyon ki 
mezire 152 ekta eki fonksyone pandan tout ane a. Wap jwenn pwogram aktivite yo 
pandan tout ane a ki disponib sou sitwèb Fwa la. Ou kapab jwenn Gwo Fwa Eta New 
York la sou Facebook, swiv li nan @NYSFair sou Twitter, sou Snapchat nan nysfair, epi 
pwofite gade foto Fwar lan yo sou Flickr.com/photos/nysfair. Epitou, nou ankouraje 
Nouyòkè yo pou voye nenpòt lide yo genyen sou Gwo Fwa Eta New York lan nan adrès 
imèl sa statefairideas@agriculture.ny.gov. 

